
1973 – ᐃᓄᐃᑦ ᑕᐱᕇᓴᑦ ᑲᓇᑕᒥ (ITC) ᐱᒋᐊᓚᐅᖅᓯᒪᕗᑦ ᐃᓄᖕᓂᒃ ᖃᐅᔨᓴᖅᐸᓪᓕᐊᓪᓗᑎᒃ ᓄᓇᒥᒃ ᐊᑐᕐᕕᒋᔪᓐᓇᖅᑕᖓᓐᓂᒃ 
ᐊᒻᒪ ᐃᓄᒃᐸᓪᓕᐊᓂᕆᔪᓐᓇᖅᑕᖓᓐᓂᒃ. ᑖᓐᓇ ᖃᐅᔨᓴᕈᑎ ᓄᓇᕘᒦᑦᑐᓕᒫᓂᒃ ᑐᙵᕕᖃᖅᑎᑕᐅᓪᓗᓂ ᖃᐅᔨᓴᕈᑕᐅᕗᖅ. 

1976 – ᐃᓄᐃᑦ ᑕᐱᕇᓴᑦ ᑲᓇᑕᒥ ITC ᑐᒃᓯᕋᖅᐳᑦ ᓄᓇᕘᑖᕈᒪᓪᓗᑎ ᐃᓚᒋᔭᐅᓗᓂ ᐊᑕᖏᖅᑕᐅᓪᓗᓂ 
ᐊᖏᖃᑎᒌᒍᑕᐅᓇᓱᒃᑐᖅ ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ ᓄᓇᑦᑎᐊᒥ (NWT). ᓄᓇᕘᒥ ᑐᒃᓯᕋᐅᑦ ᑐᒃᓯᕋᖅᓯᒪᖕᒪᑦ 
ᑐᒃᑑᔮᖅᑑᑉ ᑕᕆᐅᖓ (ᐃᒪᖓ) ᐊᒻᒪ ᔫᑳᓐ-ᒥ ᐅᐊᖕᓇᖓᑕ ᖃᖅᑳᓗᖏᓐᓄᑦ ᐃᓄᕕᐊᓗᖕᓄᑦ ᐊᑐᖅᑕᐅᓲᑦ ᐃᓚᓕᐅᔾᔭᐅᖁᓪᓗᒍ 
ᓄᓇᕘᒧ. 

1980 – ᐅᑐᐱᕆ-ᒥ ᐊᕐᕌᒍᑕᓚᖅᓯᐅᒻᒥᒃ ᑲᑎᒪᔾᔪᑎᖃᖅᖢᑎᒃ ᑲᑎᒪᕐᔪᐊᖅᑐᑦ, ᐃᓄᐃᑦ ᑕᐱᕇᓴᑦ ᑲᓇᑕᒥ ᑲᑎᒪᔨᐅᖃᑕᐅᔪᑦ 
ᐊᑕᖏᖅᖢᑎᒃ ᐃᑲᔪᖅᑐᐃᕗᑦ ᐱᖁᔨᕗᖔᓕᐊᕆᔭᒥᒃ ᓄᓇᕘᑖᖁᔨᔪᒥᒃ. 

1990 – ᑐᙵᕕᒃᑯᑦ ᓄᓇᕘᒥ (TFN) ᐊᒻᒪ ᑭᒡᒐᖅᑐᐃᔩᑦ ᑲᓇᑕᒥ ᐊᒻᒪ ᓄᓇᑦᑎᐊᒥ ᒐᕙᒪᒃᑯᓐᓂ ᐊᑎᓕᐅᖅᐳᑦ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᒥᒃ ᓯᕗᓪᓕᖅᐹᒥᒃ. ᐊᖏᖃᑎᒌᒍᑎ ᐃᑲᔪᖅᑐᐃᓪᓗᓂ ᐊᕕᒃᓯᒪᓂᐅᔪᓂᒃ ᓄᓇᑦᑎᐊᒥ ᐱᕕᖃᕈᑕᐅᓪᓗᓂᓗ 
ᓂᕈᐊᕐᓂᕐᒥᒃ ᑭᒡᓕᒋᔭᐅᖁᔭᐅᔪᓂᒃ. 

1992 – ᑐᙵᕕᒃᑯᑦ ᓄᓇᕘᒥ ᐊᒻᒪ ᒐᕙᒪᒃᑯᓐᓂ ᐋᔩᖃᑎᒌᑦ ᐊᖏᖃᑎᒌᒃᐳᑦ ᐊᖏᓂᖅᓴᒻᒪᕆᖕᓄᑦ ᐱᒋᐊᕈᑕᐅᔪᓄᑦ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. ᐅᓄᓛᒻᒪᕆᖏᓪᓗ ᓂᕈᐊᖅᑏᑦ ᐊᖏᖅᓯᓪᓗᑎᒃ ᑐᒃᓯᕋᐅᑕᐅᔪᒥᒃ ᑭᒡᓕᒋᖁᔭᐅᔪᒥᒃ 
ᐊᕕᒃᑕᐅᖁᔭᐅᔪᒥᒃ ᓂᕈᐊᕐᓂᒃᑯᑦ. ᑐᙵᕕᒃᑯᑦ ᓄᓇᕘᒥ ᐊᒻᒪ ᒐᕙᒪᒃᑯᓐᓄᑦ ᑭᒡᒐᖅᑐᐃᔩᑦ ᐊᑎᓕᐅᖅᐳᑦ ᓄᓇᕘᒥ ᒐᕙᒪᓕᕆᓂᕐᒧᑦ 
ᐊᖏᖃᑎᒌᒍᑎᒥ, ᓄᓇᕘᑖᖅᐳᑦ ᐊᐃᕐᕆᓕ 1, 1999-ᒥ. ᓄᕕᐱᕆ-ᐅᑎᓪᓗᒍ, ᓄᓇᕘᓕᒫᒥ ᓂᕈᐊᖅᑎᓪᓗᒋᑦ, ᐃᓄᐃᑦ ᓄᓇᕗᒥᐅᑕᑦ 
ᓂᕈᐊᕐᔪᐊᕈᑎᖃᐳᑦ ᓄᓇᕘᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ (NLCA). 

1993 – ᓄᓇᕘᒥ ᐊᖏᖃᑎᒌᒍᑎ ᐊᑎᓕᐅᖅᑕᐅᕗᖅ. ᓄᓇᕘᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ ᐱᖁᔭᖅ ᐊᒻᒪ ᓄᓇᕘᒥ ᐱᖁᔭᖅ 
ᐊᑐᓕᖅᑕᐅᓯᒪᕗᑦ ᑲᓇᑕᒥ ᒪᓕᒐᓕᐅᖅᑎᒃᑯᓐᓂᙶᖅᑐᑦ ᒪᓕᒐᓕᐅᕈᓐᓇᖅᓯᑎᑕᐅᓪᓗᑎᒡᓗ.  

1995/1996 – ᑐᒦᑦ ᐊᐳᑎᑖᓵᒥ ᐊᒻᒪ ᑐᒦᑦ II, ᑎᑎᖅᑲᙳᖅᑎᑕᐅᓯᒪᔪᑦ ᓄᓇᕘᒥ ᐱᓕᒻᒪᒃᓴᖅᑐᓕᕆᓂᕐᒧᑦ ᖃᐅᔨᓴᖅᑎᓄᑦ, 
ᐱᖁᔨᕗᖔᓕᐅᖅᐳᑦ ᑕᐃᔭᐅᓯᒪᔪᓂᒃ ᑐᑦᑕᕐᕕᒋᔭᐅᔪᓂᒃ ᐊᒻᒪ ᐊᕕᒃᓯᒪᓂᕐᒥᒃ ᐊᐅᓚᔾᔪᑎᓄᑦ ᓄᓇᕗᒻᒥ ᒐᕙᒪᒃᑯᓐᓂ 
ᓄᒃᑎᑕᐅᖁᓪᓗᒋᑦ ᓄᓇᓕᖕᓄᑦ. ᑐᒦᑦ II ᒪᓕᒃᑕᐅᓪᓗᓂ ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ ᑐᙵᕕᒋᔭᐅᓪᓗᓂ ᓄᓇᕗᑦ ᒐᕙᒪᒃᑯᓐᓄᑦ. 

1997 – ᑲᒥᓯᓇᐅᓚᐅᑲᒃᑐᖅ ᑎᑎᕋᕐᕕᒃᑖᖅᑎᑕᐅᕗᖅ ᐃᑲᔪᖅᑕᐅᖁᓪᓗᒋᑦ ᐱᕙᒌᔭᖅᐸᓪᓕᐊᔪᑦ ᓄᓇᕘᑖᖅᐸᓪᓕᐊᑎᓪᓗᒋᑦ. 
ᐱᔭᒃᓴᖃᖅᑎᑕᐅᓪᓗᑎᒃ ᐋᖅᑭᒃᓱᐃᓂᕐᒥ ᐊᐅᓚᑎᒐᕐᓂᖅᑐᒥᒃ ᒐᕙᒪᒥᒃ ᐃᖏᕐᕋᓯᑐᐃᓐᓇᕆᐊᖃᕐᓗᓂ ᐱᒋᐊᕐᓗᒍ ᐊᐃᕐᕆᓕ 1, 
1999-ᒥ. 

1998 – ᓄᓇᕘᑉ ᐱᖁᔭᖓᓐᓂ ᐋᖅᑭᒋᐊᖅᑕᐅᔪᑦ ᐊᑐᓕᖅᑕᐅᕗᑦ ᒪᓕᒐᓕᐅᕐᕕᖕᒥ ᒪᓕᒐᙳᖅᑎᑕᐅᓪᓗᓂᓗ ᔪᓚᐃ 9, 1999-ᒥ. 

1999 – ᐊᐃᕐᕆᓕ 1, 1999-ᒥ ᓄᓇᕘᑕᖃᓕᖅᐳᖅ ᒐᕙᒪᑕᖃᓕᖅᖢᓂᓗ.  

